
Convenio de colaboracion entre a Conselleria de Educacion, Ciencia, Universidades e
Formacién Profesional e a Asociacion Galega de Aridos (Arigal) para a imparticion
de ensinanzas do ciclo formativo de grao medio Escavacidons e Sondaxes da familia

de Industrias Extractivas en réxime FPdual intensiva

MEMORIA XUSTIFICATIVA

A directora xeral de Formacion Profesional da Conselleria de Educacion, Ciencia, Universidades

e Formacion Profesional,

INFORMA:
Que esta Conselleria de Educacion, Ciencia, Universidades e Formacion profesional ten previsto
formalizar coa Asociacion Galega de Aridos (Arigal) o instrumento convencional arriba referido

cun periodo de vixencia de catro anos, dende a data a sua sinatura.

Que o instrumento convencional ten por obxecto:

Establecer a colaboracién no eido da formacién profesional entre a Conselleria de Educacion,
Ciencia, Universidades e Formacién Profesional e a Asociaciéon Galega de Aridos (Arigal). Esta
colaboracion levarase a cabo nos seguintes campos de actuacion:

a. Imparticion de ensinanzas de formacién profesional dual intensiva da familia de
Industrias Extractivas, concretamente o ciclo formativo de grao medio Escavacions e
Sondaxes, no CIFP de Canteria de Galicia de Poio.

b. Impulso de actividades de innovacion e investigacién e desenvolvemento conxunto de
proxectos |+D+i no &mbito da formacion profesional nos centros publicos e no Centro de
Innovacién da Formacion Profesional Eduardo Barreiros de Ourense, dependente da
Conselleria de Educacion, Ciencia, Universidades e Formacion Profesional.

c. Formacion do profesorado nas novas tecnoloxias relacionadas con este sector.

d. Promocién e difusidn das ensinanzas desta familia profesional, asi como das suas saidas
profesionais entre o alumnado e o profesorado de formacién profesional e a sociedade en

xeral

Que existe converxencia de intereses entre as entidades asinantes en orde & consecucion do

obxecto referido.

Que o instrumento convencional que se pretende asinar se fundamenta no seguinte:

1. Na Lei orgdnica 3/2022, do 31 de marzo, de ordenacion e integracién da formacién

profesional, especifica no seu artigo 55 que o caracter dual da formacién profesional se
desenvolverd mediante unha distribucion adecuada dos procesos formativos entre os
centros de formacién profesional e as empresas ou os organismos equiparados,
contribuindo ambos ao logro das competencias previstas en cada oferta de formacion, e
que se promovera a corresponsabilidade coa formacién profesional dos centros e das
empresas ou dos organismos equiparados.
No seu artigo 65 establece que todas as ofertas formativas de formacién profesional,
efectuaranse, con caracter xeral, baixo o réxime xeral ou o réxime intensivo, e no artigo
67 indica que o réxime intensivo caracterizase por unha duracién da formacion na empresa
ou organismo equiparado superior o0 35% da duracién total da formacién, participacién da
empresa ou organismo equiparado en mais dun 30% dos resultados de aprendizaxe e a
existencia dun contrato de formacién coa empresa.

2. No Decreto 20/2026, do 9 de marzo, polo que se establece a ordenacién xeral da formacién
profesional do sistema educativo de Galicia, no seu artigo 3.d) contempla entre os
principios da formacion profesional do sistema educativo de Galicia:

— Articular a colaboracion publico-privada identificando as necesidades de formacion e
capacitacion, as actuais e de futuro, implicando as empresas ou institucions na
formacion, asi como nas actuacions de difusion e de orientacion profesional do Sistema
de formacion profesional.

— Dotar das mellores competencias docentes ao profesorado de formacién profesional.

— Garantir a excelencia na formacién profesional de Galicia.

3. No o Real Decreto 1592/2011, do 4 de novembro, polo que se establece o Titulo de Técnico
en Escavacidns e Sondaxes fixa os seus ensinos minimos e establece que a competencia xeral
deste titulo consiste en realizar escavacions para a extraccion de recursos minerais ou para
a construcion de obras subterrdneas e ao descuberto, asi como perforar sondaxes de

prospeccion mineira e de investigacién geotécnica, montando e mantendo instalacidns e

magquinaria e aplicando a lexislacion de proteccion ambiental e de prevencion de riscos
laborais

4. Que a Asociacion Galega de Aridos (Arigal) constituiuse en 1999 para defender os intereses
xerais das empresas galegas adicadas & extraccion, transformacién industrial e
comercializacion de ridos. E unha organizacién empresarial galega integrada por mais de 76
empresas que desenvolven a sua actividade nas distintas areas do sector dos aridos:
industria, fabricacién, tratamento e distribucién. En total, as firmas asociadas operan en 73
centros de actividade e xeran arredor de 3.600 postos de traballo, entre empregos directos
e indirectos. Arigal integra ao 93% das empresas do sector dos aridos en Galicia e por iso é
unha voz recofiecida e autorizada para falar en representacion do conxunto desta industria
Estas cifras, xunto co esforzo realizado para modernizarse e ser madis competitiva,
converteron a industria dos aridos nun sector estratéxico para a economia de Galicia. A
innovacion nos procesos industriais, a formacién dos profesionais do sector, a mellora da
saude e seguridade laboral e a responsabilidade co medio ambiente son alguns dos principais
retos que afrontan os asociados de Arigal na actualidade.

5. Que a Conselleria de Educacion, Ciencia, Universidades e Formacion Profesional e a
Asociacion Galega de Aridos (Arigal) estan dispostos a colaborar para a imparticién de
ensinanzas de formacién profesional dual intensiva da familia de Industrias Extractivas no
CIFP de Canteria de Galicia de Poio co obxectivo de que as competencias do alumnado destas
ensinanzas se adapten as actuais necesidades formativas do mercado laboral deste sector e

asi conduzan a unha 6ptima insercion laboral deste alumnado.

Asinado por: MARIA EUGENIA PEREZ FERNANDEZ

Cargo: Directora Xeral
Data e hora: 05/06/2026 09:35:08

En atencién ao exposto, e a fin de dar cumprimento ao preceptuado no artigo 15.2. da Lei 1/2016, de
18 de xaneiro, de transparencia e bo goberno, estimase xustificado o recurso a sinatura do convenio

que se pretende, con exclusion doutras figuras.
E para que conste, asinase esta memoria en Santiago de Compostela.

Maria Eugenia Pérez Fernandez

Directora Xeral de Formacién Profesional

